
Орто мектептин 6-классынын биологиясын окутууда 

өсүмдүк объектилери эң негизги окуу каражаттарынын 

бири болуп саналат. Ошол себептүү бул макалада мектеп 

ишинин азыркы шартында, биологияны окутууда өсүмдүк 

объектилерин пайдалануу маселелеринин актуалдуулугу 

аныкталды. Ошондой эле салттуу сабактарда жана 

класстан тышкаркы өтүлүүчү сабактарда, экскурсияда, 

жандуу бурчтарда өсүмдүк объектилерин пайдалануунун 

эффективдүү ыкмалары, аны менен бирге эле 6-класста 

биологияны окутуу процессин жакшыртуунун айрым жол-

дору берилди. Орто мектептин окуучуларына өсүмдүк 

объектилерин тааныштыруу жана анын негизинде окуучу-

лардын практикалык билгичтиктерин өнүктүрүү үчүн 

жергиликтүү өсүмдүктөрдү тандоонун бир нече принцип-

тери белгиленди. Мындан тышкары негизги мектепте 

“Бактериялар. Козу карындар. Өсүмдүктөр” бөлүмүн оку-

тууда өсүмдүк организмдеринин түзүлүшүн жана өсүшүн 

окутуп-үйрөтүүгө керек болуучу айрым бир, окуучуларга 

жакшы тааныш болгон жандуу өсүмдүктөрдүн жыйнагы 

сунушталды.  

Негизги сөздөр: өсүмдүк объектиси, окутуу, билгич-

тик, окуучулар, принциптер, методика. 

Растительные объекты являются одними из самых 

основных учебных средств при обучении биологии 6 класса 

средней школы. Тем самым, в данной статье определена ак-

туальность проблемы использования растительных объек-

тов в обучении биологии в современных условиях работы 

школы. А также даны некоторые эффективные способы 

использования местных растительных объектов на обыч-

ных традиционных и внеклассных уроках, таких как экскур-

сия, живой уголок, вместе с этими некоторые пути совер-

шенствования процесса обучения биологии в 6 классе. От-

мечены некоторые принципы выбора местных растений, 

для ознакомления растительных объектов и на основе 

этого развивать практические умения учащихся средней 

школы. Кроме этих, предложен набор некоторых хорошо 

знакомых учащимся живых растений необходимый для изу-

чения вопросов строения и роста растительных организ-

мов в преподавании раздела «Бактерии. Грибы. Растения» 

в основной школе.  

Ключевые слова: растительный объект, обучение, 

умение, учащиеся, принципы, методика. 

Plant objects are some of the most basic teaching aids in 

6th grade high school biology teaching. Thus, in this article the 

relevance of the problem of using plant objects in teaching 

biology in modern school conditions is determined. It also provi-

des some effective ways to use native plant objects in common 

traditional and extra-curricular activities such as field trips, a 

living area, along with some ways to improve the 6th grade bio-

logy teaching. Some principles for the selection of local plants 

are noted, for acquaintance with plant objects and on the basis 

of this to develop the practical skills of secondary school stu-

dents. In addition to these, a set of some living plants well known 

to students is proposed, which is necessary for studying the 

issues of the structure and growth of plant organisms in teaching 

the section “Bacteria. Mushrooms. Plants "at the basic school. 

Key words: plant object, training, skill, students, prin-

ciples, methodica. 

Биология боюнча 6-класстын окуу программасы-

на ылайык өсүмдүк объектилерин сабактын ар кандай 

формаларында жана түрлөрүндө колдонуу талап кы-

лынат. Ансыз окуучуларга өсүмдүктөр жөнүндө то-

лук түшүнүк калыптанбай тургандыгы талашсыз. Би-

рок тилекке каршы мектептерде мындай талап жети-

шерлик аткарылбай келет. Көпчүлүк убактарда окуу-

чулардын жандуу өсүмдүктөр менен таанышуусу экс-

курсиялык сабактарда гана ишке ашат. Ал эми класс-

тагы сабактарда мындай мүмкүнчүлүктөр чектелүү. 

Анткени мектептерде окуучуларды өсүмдүк объекти-

лери менен камсыз кылып туруучу, тагыраак айткан-

да жандуу бурчтар, окуу-тажрыйбалык аянттар жокко 

эсе. Биологиялык түшүнүктөрдү мугалимдер бөлмө 

өсүмдүктөрүн демонстрациялоо аркылуу түшүндүрү-

шөт. Өсүмдүктөрдүн морфологиялык, анатомиялык 

жана физиологиялык түзүлүшүн окутуп-үйрөтүүдө 

сөзсүз түрдө жандуу өсүмдүктөрдөн тышкары алар-

дан жасалган гербарийлерди, микропрепараттарды, 

коллекцияларды жана нымдуу препараттарды 

колдонууга туура келет. Ошондой эле өсүмдүк объек-

тилери менен байланышкан тажрыйбаларды (мисалы, 

өсүмдүктөгү суунун бууланышын аныктоо) да жасоо 

керек болот.  

 Бирок, Кыргызстандын көпчүлүк мектептери-

нин окуу-материалдык базасы начар экендиги, жого-

руда аталган каражаттарга муктаждык чоң экендигин 

биз, өзүбүздүн мектептердеги биология сабактары-

нын жүрүшүнө байкоо жүргүзүүдөн баамдадык. Ай-

рыкча өлкөбүздө түзүлгөн азыркы өзгөчө кырдаалга 

байланыштуу, аралыктан окутуу учурунда, өсүмдүк 

объектилерин мугалимдер сабактарга колдонбой деле 

калышты. Балким ушундай себептерден улам окуучу-

лардын биология предмети боюнча билими эле эмес, 

практикалык билгичтиктери жана көндүмдөрү адат-

тагыдан аксап жаткандыр деп ойлойбуз. Анткени, ди-

дактикадагы таанып-билүү теориясына таянсак, таа-

нып-билүү жандуу сезүүдөн башталат да, чыныгы 

элеске айланат. 

 Биологияны окутуу методикасынын өнүгүү та-

рыхына кайрылсак, мүмкүнчүлүктөрү ар кандай бол-

гон окутуунун каражаттары иштелип чыккан. Айрык-

ча натуралдык объектилерди байкоого, аларды чогу-

лтуу техникасына, жаратылыш объектилерин кайра-

дан иштеп чыгуу методикасына көп көңүл бөлүнгөн. 

Алсак, көрүнүктүү методист-биологдор С.А. 

Павлович, Н.А. Пугал, А.М. Розенштейн [1,2,3] нату-

ралдык объектилерди жандуу жаратылышта, сабак-

тарда максаттуу байкоонун негизинде жана биология 

кабинетинде аларды топтоонун ролу жөнүндө 

изилдешкен.  

Ал эми ата мекендик изилдөөлөр катары Г.В. 

Благодарова, М. Субанова [4, 5] окутуунун материал-

дык базасына жергиликтүү материалдарды киргизүү-

нү, Н.Н. Ляшенко [6] айыл чарба өсүмдүктөрүнүн 

сорттору жөнүндө материалдарды сабакта пайдала-

нууну сунуштап, А.Г. Головкова [7] Кыргызстандын 

өсүмдүктөр дүйнөсүн түстүү сүрөт менен чагылды-

рып, биологияны окутуунун мазмунун кошумча кара-

жаттарга байыткан.  

Эч кандай көрсөтмө курал тирүү өсүмдүктүн 

өзүн алмаштыра албайт - дейт Н.А. Пугал. Ошондук-

тан, айланадагы өсүмдүктөрдүн колдон келишинче 

түздөн-түз өзүн тааныштыруу керек. Анткени, жан-

дуу объектилерди кабыл алууда бардык сезүү орган-

дары катышат, окуучу гүлдүн желекчелерин, аталык-

энеликтерин өзү кармап, санап, бутакты кесип, ан-

дагы жылдык шакекчелерди санай турган болсо, анын 

кабыл алуусу активдешет жана эске тутуусу жакшы-

рат. Бирок, жалаң эле тирүү организмди колдоно бе-

рүү жетишсиз болот. Ал окутуунун башка каражатта-

ры менен коштолууга тийиш [8]. Ошондуктан био-

логия боюнча өсүмдүк объектилеринин жалпы клас-

сификациясын төмөнкү схемадан таанышсак болот 

(1-сүрөт). 

Жандуу өсүмдүктөрдү сабакта колдонууда 

окуучуларга жакшы тааныш болгон, ал өсүмдүктүн 

органдары, ар бир белгилери даана, так көрүнүп тур-

гандай, мүмкүн болушунча жергиликтүү өсүмдүктөр-

дөн болуш керек. 

 

 

1-сүрөт. Биология боюнча өсүмдүк объектилеринин жалпы классификациясы. 

М.Субанова [5] жергиликтүү өсүмдүктөрдү са-

бакка колдонуу үчүн керектүү өсүмдүктөрдү туура 

тандап алуу зарыл деген жана бир нече принциптерин 

сунуштаган: типтүүлүк принциби, жеткиликтүүлүк 

принциби, көргөзмөлүүлүк принциби.    

6-класстын жаңыланган мазмундагы окуу ките-

бинде чырыч өсүмдүгү лилия гүлдүүлөр тукумунун 

негизги белгилерин алып жүрүүчү өсүмдүк катары 

көрсөтүлдү. Мындан тышкары чычырканак, бака 

жалбырак, жалбыз, чай чөп, чекенде, карындыз сыяк-

туу өсүмдүктөр түрдүү ооруларды дарылоодо кеңири 

колдонулуп, жергиликтүү калкка дары-дармек өсүм-

дүгү катары тааныш болгондуктан, булар дагы окуу 

китебине киргизилди. 

Өсүмдүк объектилери 

Табигый түрдө колдонулган, жандуу 

өсүмдүктөр  
Обработкаланган өсүмдүктөр жана 

алардын органдары  

Кургатылган 

коллекциялар 

Гербарийлер 

 
Нымдуу 

препараттар 
Микро 

препараттар 

Гербарий жана кургатылган өсүмдүктөрдүн 

коллекциялары жандуу өсүмдүктөрдү сабакта демон-

страциялоого мүмкүн болбой калган (кыш мезгилин-

де же айланада ал өсүмдүк өспөй турган болсо ж.б.) 

учурларда колдонулат. Бирок, алар менен иштегенде 

бул материалдар жандуу өсүмдүктөр жөнүндө толук 

элес бере албай тургандыгын сөзсүз эске алуу керек. 

Мисалы, гүлдүн же топ гүлдөрдүн түзүлүшүн герба-

рийдин жардамы менен түшүндүрүүгө эч качан бол-

бойт. Анткени, гүлдүн майда бөлүктөрү окуучуларга 

даана көрүнбөй калышы мүмкүн. Анын үстүнө топ 

гүлдөрдүн жайгашуусу, өсүмдүктү кургатканда ка-

димки абалдагыдай болбой кургап калышы ыктымал. 

Ошондуктан, гербарийлерди же коллекцияларды 

окуп-үйрөнүлүп жаткан өсүмдүктөрдүн касиеттерин 

түшүнүүгө жардам бере турган башка көрсөтмө ку-

ралдар (схемалык таблица, рельефтик таблица, мо-

дель ж.б.) менен комплекстүү колдонгон туура болот. 

Кургатылган өсүмдүк объектилерден – герба-

рийлерден жана коллекциялардан (урук, топ гүл, мө-

мө, тобурчак) тышкары – 6-класста биологиялык 

нымдуу препараттарды пайдаланышат. Мисалга ал-

сак, “козу карындардын мөмө денеси”. Аталган ным-

дуу препараттан биз окуучуларга козу карындын мө-

мө денесин, гименофорунун өзгөчөлүгүн так, даана, 

өз өлчөмүндө көрсөтө алабыз. Бирок, нымдуу препа-

раттарды фиксирлөөчү суюктуктар көп учурда объек-

тинин түсүн өзгөртүп жибергендиктен, анын табигый 

өңүн көрсөтө албайбыз, мындай учурда бизге объек-

тинин чыныгы сүрөттөрү жардамга келет.  

Өсүмдүк объектилеринин негизгилеринин бири 

бул микропрепараттар. Алар өсүмдүктөрдүн анато-

миялык түзүлүшүн, эң майда, көзгө көрүнбөгөн мик-

роскоптук өлчөмдөгү объектилерди - бактерияларды, 

бубак козу карындарды, өсүмдүктөрдүн спораларын, 

чаңчаларын ж.б. таанып-билүүдө алмаштыргыс кара-

жат болуп эсептелет. Микропрепараттар туруктуу – 

атайын фабрикада даярдалган жана убактылуу – са-

бакта мугалим же окуучулар тарабынан жасалган бо-

луп бөлүнөт. Убактылуу препараттарды даярдоо – 

окуучулардын 6-класстан тартып, биология курсунда 

калыптануучу негизги билгичтиктеринин бири болуп 

саналат.  

Төмөндө Нарын облусунун Ат Башы районуна 

караштуу Ак-Муз айылындагы Боогачы атындагы 

орто мектебинин 6-классына биологияны окутууда 

өсүмдүк объектилерин колдонуу менен өткөрүлгөн 

айрым практикалык сабактарыбыздын методикасын 

сунуштайбыз. 

Мисалы программа боюнча “өсүмдүк тиричили-

ги” деген чоң теманы аяктаган соң, окуучулардын би-

лимин, билгичтигин жана көндүмүн текшерүү макса-

тында төмөнкүдөй практикалык сабакты өткөрөбүз. 

Адегенде окуучуларга отурган катарлары боюнча 1-

катарга бака жалбырак, 2-катарга дары каакым, 3-ка-

тарга койчу баштыкча өсүмдүгүн таратып беребиз. 

Аталган өсүмдүктөр Кыргызстандын бардык жеринде 

кеңири таралган, оңой табылган, өсүмдүктүн бардык 

органдары даана көрүнгөн үч башка тукумдун өкүл-

дөрү болуп саналат.  

Ар бир окуучуга ага бөлүнгөн өсүмдүктүн түзү-

лүшү менен таанышуу тапшырмасы берилет жана тө-

мөндөгүдөй таблицаны дептерине чийип, аны толту-

руу сунушталат (1-таблица).  

1-таблица  

Практикалык ишке тапшырма 

Өсүмдүктүн аталышы Койчу баштыкча Дары каакым Бака жалбырак 

Тамыр системасы    

Сабагынын тиби жана формасы     

Сабакта жалбырактар дын жайгашышы    

Жалбырактын түзүлүшү    

Тарамыштанышы    

Кырлары    

Гүлүнүн түзүлүшү (топ гүлү)    

Гүлүнүн формуласы    

Мөмөсү (ошол учурда бар болсо)    

Уругу (ошол учурда бар болсо)    

Таблицаны толтуруп бүткөндөн кийин мугалим 

аларды жыйнап алып, текшерип жыйынтык бааларын 

коюп чыгат. 

Мындан тышкары “түрүн өзгөрткөн өркүндөр” 

темасын өткөндө окуучуларга таратып берилүүчү ма-

териалдар: буурчактын (муруттары), ит мурундун 

(тикендери), каз пияздын (пияз түбү) гербарийлери, 

капустанын (кочаны), жапайы туруптун (мөмө тамы-

ры), ажырыктын (тамыр сабагы), георгиндин (түймө-

гү) нымдуу препараттары же коллекциялары. Булар-

ды окуучулар карап чыгып, талдашат. Жыйынтыгын 

кластер методун колдонуп схема же таблица түзүшөт. 

Жер үстүндөгү жана жер астындагы түрүн өзгөрткөн 

өркүндөрдү классификациялашат, салыштырышат, 

сүрөттөп жазышат. Мугалим аткарган иштери боюн-

ча окуучулардын эмгегин баалайт.  

Өсүмдүк объектилерин ушул сыяктуу методика 

менен сабактарда арбын пайдалануу окуучулардын 

жаратылышты туура таанып-билүүсүнө, өсүмдүктөр 

жөнүндө түшүнүктөрдүн калыптанышына зор салы-

мын кошот деп айта алабыз.  

